
ᐅᓂᒃᑳᑦ ᓇᐃᓈᖅᓯᒪᔪᑦ ᑎᑳᒍᓪᓖᓂᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

2015-2017 ᖃᐅᔨᓴᓂᕐᒧᑦ ᐱᓕᕆᐊᖅ, ᓄᓇᕗᒻᒥ 

 

 

ᓇᐃᓈᕆᔾᔪᑎ 

 

ᐅᑯᐊ ᑎᑎᕋᖅᓯᒪᔪᑦ ᓇᐃᓈᖅᓯᒪᔪᑦ ᑐᑭᓯᒋᐊᕈᑏᑦ 

ᐅᓂᒃᑳᓃᑦᑐᑦ ᐊᑎᖃᖅᑐᖅ: “ᐅᑭᐊᔅᓵᒥ ᐊᒥᓲᓂᖏᓐᓄᑦ 

ᒥᔅᓴᐅᓴᑦᑕᐅᓯᒪᔪᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

(Rangifer tarandus groenlandicus x pearyi), 

ᑭᓪᓕᓂᖅ, ᐅᑐᐱᕆ 2015 ᐊᒻᒪ ᐊᕕᑦᑐᖅᓯᒪᔪᒧᑦ 

ᑭᓪᓕᓯᓂᐊᖅᑕᐅᓯᒪᔪᑦ ᐊᒥᓲᓂᖏᓐᓄᑦ ᓇᓗᓇᐃᕈᑏᑦ 

2015-2017.”  

ᓄᓇᕗᑦ ᒐᕙᒪᒃᑯᑦ ᐱᔪᓐᓇᐅᑎᖃᕐᕕᖃᖅᑐᑦ 

ᐊᐅᓚᑦᑎᓂᕐᒧᑦ ᑐᑦᑐᑦᑕᐅᕙᑦᑐᓂᑦ ᓄᓇᕗᒻᒥ ᐊᒻᒪ 

ᖃᐅᔨᓴᕆᐊᖃᖅᑐᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ 

(ᐊᒥᓲᓂᖏᓐᓄᑦ ᖃᐅᔨᓴᕐᓂᖅ) ᓇᓗᓇᐃᕈᑎᐅᓗᑎ 

ᐊᐅᓚᑦᑎᓂᕐᒧᑦ ᐱᕙᓪᓕᐊᓂᖓᓄᑦ. ᐅᑯᐊ ᐅᓂᒃᑳᑦ 

ᖃᐅᔨᓴᓂᕐᒧᑦ ᑐᑭᓯᒋᐊᕈᑎᖃᖅᑎᑦᑎᔪᑦ ᐃᑲᔪᕐᓂᐊᖅᑐᑎᑦ 

ᐃᓱᒪᓕᐅᖃᑦᑕᖅᑐᓄᑦ ᐊᐅᓚᑦᑎᓂᕐᒧᑦ ᑎᑳᒍᓪᓕᓂᑦ ᐊᒻᒪ 

ᔫᓐᔨᐊᓐ ᑐᑦᑐᓂᑦ. 

ᑐᑭᓯᒋᐊᕈᑎᒃᓴᖅ 

ᑖᓐᓇ ᐃᓚᖓ ᐅᓂᒃᑳᖅ ᖃᐅᒡᔨᓴᓂᕐᒧᑦ ᐱᓕᕆᐊᒥᑦ 

ᓴᓇᓯᒪᓂᖓᓅᖅᑕᐅᔪᖅ. ᐱᑕᖃᖅᑎᑦᑎᔪᖅ 

ᓇᓗᓇᐃᔭᖅᓯᒪᔪᓂᑦ ᐆᒪᔪᓂᑦ, ᐊᒻᒪ ᐃᓚᖏᓐᓂ 

ᐅᐊᑦᑎᐊᕈ ᑐᑎᑭᓯᒋᐊᕈᑎᒥᓃᑦ, ᓲᕐᓗ 

ᐊᒥᓲᓂᕆᓚᐅᖅᑕᖏᑦ.  

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ (DUC) 

ᐃᓕᓴᕆᔭᐅᓯᒪᔪᑦ ᐃᓚᒋᔭᐅᓐᓇᑎ ᐆᒪᔪᐃᑦ ᑎᖏᑦ 

ᐊᔾᔨᒌᖏᒻᒪᒋᑦ ᓴᓂᐊᓂ ᖁᑦᑎᑦᑐᒥᑦ ᐊᒻᒪ 

ᑐᑦᑐᑐᐃᓐᓇᕐᓂᑦ ᑐᑦᑐᓂᑦ. ᐊᑕᐅᓯᖅ ᐱᓗᐊᖅᑐᖅ 

ᖃᓄᐃᓘᖃᑦᑕᕐᓂᖏᑦ ᐊᕐᕌᒍ ᐃᓗᐊᓂ 

ᐅᑎᖅᑕᖃᑦᑕᕐᕕᒋᕙᑦᑕᖏᑦ ᑭᓪᓕᓂᕐᒥᑦ ᓄᓇᖅᐸᒻᒧᑦ 

ᐃᑳᖅᑐᑎᑦ ᓯᑯᒃᑯᑦ.  

ᑖᒃᑯᐊ ᑐᑦᑐᐃᑦ ᖃᓄᐃᓘᕐᓂᖏᑦ ᐱᑕᖃᕆᐊᖃᖅᑐᓂᑦ 

ᖃᓄᐃᓘᕐᓂᖃᖅᐸᑦᑐᑦ ᐃᓅᓯᖏᓐᓄᑦ ᐃᓄᐃᑦ ᐊᒻᒪ 

ᐱᒻᒪᕆᐅᒋᔭᐅᔪᑦ ᑕᕐᓂᒃᑯᑦ, ᑮᓇᐅᔭᓕᕆᓂᒃᑯᑦ, ᐱᖅᑯᓯᑯᑦ, 

ᐊᒻᒪ ᐆᒪᔪᖅᑕᐅᖃᑦᑕᕐᓂᖏᓐᓄᑦ ᑕᑯᓐᓇᖅᑕᐅᔪᑦ. 

ᐊᑕᖏᖅᑐᒋᑦ ᐱᖓᓐᓇᖓᓂ ᕿᑎᕐᒥᐅᑦ ᓄᓇᓖᑦ 

(ᖁᓪᓗᖅᑑᖅ, ᐃᖃᓗᑦᑑᑦᑎᐊᖅ, ᐅᒥᖕᒪᒃᑑᖅ 

ᐊᒻᒪᕿᓐᖓᐅᑦ) ᑖᒃᑯᓇᖓᑦ ᐱᑕᖃᖅᑐᑦ.  

ᓯᕗᓪᓕᖅᐹᖏᑦ ᐊᒥᓲᓂᖏᑦ ᑭᓪᓕᓯᓂᐊᖅᑕᐅᓯᒪᔪᑦ 

ᑎᑳᒍᓪᓕᓂᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐱᔭᕇᖅᑕᐅᓚᐅᖅᑐᖅ 

1997−ᒥᑦ ᖃᐅᔨᓴᖅᑐᑎ ᓂᒋᖓᓂ ᐃᒪᖓᓂ ᑮᓕᓂᖅ 

ᐅᑭᐊᒃᑯᑦ ᑲᑎᓐᖓᑎᓪᓗᒋᑦ. ᑖᓐᓇ ᐱᓇᓱᐊᖅᑕᐅᔪᖅ 

ᓴᖅᑭᑎᑦᑎᓯᒪᔪᖅ ᒥᔅᓴᐅᓴᑦᑕᐅᔪᓂᑦ 34,558 ± CI 4,283 

ᑐᑦᑐᐃᑦ. ᐅᑯᐊ ᖃᐅᔨᓴᕐᓂᐅᔪᑦ, 2007−ᒥ, 

ᒥᔅᓴᐅᓴᑦᑕᐅᓯᒪᔪᑦ 27,787 ± CI 3,613 ᑐᑦᑐᐃᑦ 

ᐃᓱᒪᒋᔭᐅᓪᓗᑎ ᐊᓯᔾᔨᖃᑦᑕᕐᓂᖏᑦ ᓱᓕ ᑎᑭᑦᑎᓯᒪᖏᑦᑐᑦ 

ᓄᓇᖓᓄᑦ ᖃᐅᔨᓴᕐᓂᖃᖅᑎᓪᓗᒋᑦ. ᑐᓐᖓᕕᒋᓪᓗᒋᑦ 

ᑖᒃᑯᐊ 1997 ᐊᒻᒪ 2007 ᖃᐅᔨᓴᕈᑎᒥᓃᑦ, 

ᓄᖅᑲᐅᓯᓚᐅᖅᑐᑦ ᐊᒥᓲᓂᖏᑦ ᑕᐃᒪᐃᖏᓐᓇᖅᑐᑎᑦ 

ᐱᐅᓛᖑᓪᓗᑎ ᐊᕐᕌᒍᓂᑦ ᖁᓕᓂᑦ. 

ᐊᖑᓇᓱᑦᑏᑦ ᖃᐅᔨᓯᒪᔪᑦ ᐊᑦᑎᓪᓕᒋᐊᖅᓯᒪᓪᓗᑎ 

ᐊᒥᓲᓂᖏᑦ ᖃᓂᒋᔭᖓᓂ ᐃᖃᓗᑦᑑᑦᑎᐊᖅ, 

ᖃᑦᓰᑏᓐᓇᐅᓂᖅᓴᐅᓪᓗᑎ ᒪᒃᑯᓂᖅᓴᐃᑦ, ᐊᒻᒪ 

ᖃᐅᔨᓯᒪᔪᑦ ᑐᑦᑐᐃᑦ ᑎᒥᖏᑦ ᐱᐅᖏᓂᖅᓴᐅᓪᓗᑎ 

ᖃᓄᐃᓐᓂᕆᔭᖏᑦ. ᑖᒃᑯᐊ ᐃᓱᒫᓘᑕᐅᔪᑦ ᐱᖓᓐᓇᖓᓂ 

ᕿᑎᕐᒥᐅᑦ ᓄᓇᓕᖏᓐᓂᑦ ᐃᓱᒪᒋᔭᖃᖅᑎᑦᑎᓯᒪᔪᑦ 

ᖃᐅᔨᓴᕐᓂᐅᓇᓱᑦᑐᑦ ᑎᑳᒍᓪᓕᓄᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

ᐊᒥᓱᕋᔮᑦ.  

ᑐᕌᒐᕆᔭᐅᔪᑦ 

ᑖᓐᓇ ᐱᓕᕆᐊᖅ ᑐᕌᖅᑐᖅ ᑲᒪᒋᔭᖃᕐᓗᓂ 

ᐃᓱᒫᓘᑕᐅᔪᓂᑦ ᐃᓄᓐᓄᑦ, ᐊᒻᒪᓗᑦᑕᐅᖅ ᖃᐅᔨᓴᖅᑎᓄᑦ 

ᑐᑭᓯᒋᐊᕈᑏᑦ, ᓴᖅᑭᑎᑦᑎᓗᓂ ᓄᑖᓂᑦ 2015 

ᐊᒻᒪᓗᑦᑕᐅᖅ ᑐᓐᖓᕕᒋᓪᓗᒋᑦ ᐊᕕᑦᑐᖅᓯᒪᔪᒧᑦ 

ᑭᓪᓕᓯᓂᐊᖅᑕᐅᓯᒪᔪᑦ ᓇᓗᓇᐃᕈᑏᑦ ᓲᕐᓗ:  

 ᓇᓗᓇᐃᕐᓗᒍ ᐊᕐᓇᖏᑦ ᐆᒪᖃᑦᑕᕐᓂᖏᓐᓄᑦ 

ᖁᕝᕙᓯᓐᓂᖏᑦ 

 ᓇᓗᓇᐃᕐᓗᒍ ᓇᔾᔨᖃᑦᑕᖅᑐᑦ ᖁᕝᕙᓯᓐᓂᖏᑦ 

ᖁᖓᓯᕈᖅᓯᒪᔪᑦ ᐊᕐᓇᐃᑦ ᑐᑦᑐᐃᑦ 

 ᓇᓗᓇᐃᕐᓗᒍ ᓄᕐᕋᖅ : ᐊᕐᓇᓄᑦ 

ᐊᔾᔨᒌᖏᓐᓂᖏᑦ ᐅᑭᐊᔅᓵᒃᑯᑦ  

 ᓇᓗᓇᐃᕐᓗᒍ ᓄᕐᕋᖅ : ᐊᕐᓇᓄᑦ 

ᐊᔾᔨᒌᖏᓐᓂᖏᑦ ᐅᐱᕐᖔᒃᑯᑦ 

 ᓇᓗᓇᐃᕐᓗᒍ ᐊᒥᓱᒡᒍᑕᐅᓂᖏᑦ ᐊᕐᓇᐃᑦ ᐊᒻᒪ 

ᐊᖑᑏᑦ ᐊᒥᓱᕋᔮᓂᑦ 

 

ᐊᑐᖅᑕᐅᔪᑦ 

ᖁᖓᓯᕈᖅᓯᖃᑦᑕᕐᓂᖅ, 2015-2016 

ᓄᖑᖏᓐᓂ ᒫᑦᓯ ᐊᒻᒪ ᐱᒋᐊᕐᓂᖓᓂ ᐄᐳᓗ, 

ᐊᑯᓐᓂᖏᓐᓂ ᖁᓪᓗᖅᑑᖅ ᐊᒻᒪ ᐱᖓᓐᓇᖓᓂ 

ᑎᒻᒥᐊᖃᕐᕕᒻᒧᑦ, 25 ᐊᕐᓇᐃᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᐃᑦ ᖁᖓᓯᕈᖅᑕᐅᓚᐅᖅᑐᑦ 2015 ᐊᒻᒪ 

19 2016−ᒥᑦ. ᑐᑦᑐᐃᑦ ᖁᒐᓯᕈᖅᑕᐅᓚᐅᖅᑐᑦ Lotek 

GPS Globalstar Lifecycle ᖁᒻᒧᐊᑦᑎᑕᐅᓯᒪᔪᒃᑯᑦ 

ᖁᖓᓯᕈᐃᑦ ᒪᓕᑦᑐᒍ ᐱᔭᐅᔪᓄᑦ ᐊᑐᖅᑕᐅᔪᑦ 

ᐱᖃᓯᐅᑎᓪᓗᑎ ᓄᓗᐊᓄᑦ ᐊᒻᒪ ᓄᓗᐊᖅᑎᑦᑎᔩᑦ 

ᖁᓛᒎᓕᒻᒥᑦ. ᐊᓇᐃᑦ ᖃᐅᔨᓴᕋᔅᓴᐃᑦ ᓄᐊᑕᐅᓚᐅᖅᑐᑦ 

ᐊᒻᒪ ᐊᐅᓪᓚᖅᑎᑕᐅᓪᓗᑎ ᖃᐅᔨᓴᕐᕕᒻᒧᑦ 

ᓇᓗᓇᐃᖅᑕᐅᓗᑎ ᓇᔾᔨᓂᖏᓐᓄᑦ ᖁᕝᕙᓯᓐᓂᖏᑦ. 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ, 2015 

ᑖᓐᓇ ᐱᓕᕆᐊᖅ ᒪᓕᓐᓂᖃᓚᐅᖅᑐᖅ 1997 ᐊᒻᒪ 

2007 ᐊᑐᖅᑕᐅᕙᑦᑐᓂᑦ, ᑭᓯᐊᓂ ᐊᑐᓚᐅᖅᑐᑦ 2015 

ᖁᖓᓯᕈᖅᑕᐅᓯᒪᔪᑦ ᑐᑦᑐᐃᑦ ᓇᒦᓐᓂᖏᓐᓄᑦ. ᐊᑐᖅᑐᑎ 

ᓇᒦᓐᓂᕆᒐᔪᑦᑕᖏᓐᓄᑦ ᖁᖓᓯᕈᐃᑦ ᑐᑭᓯᒋᐊᕈᑎᖏᑦ 

ᖃᐅᔨᓴᕐᓂᖃᖅᑎᓪᓗᒋᑦ, ᑖᓐᓇ ᑕᕝᕙᑦᑕᐅᑎᒋ 

ᑐᑭᓯᒋᐊᕈᑏᑦ ᑐᕌᖃᖅᑐᖅ ᐱᑦᑎᐊᖅᓯᒪᔪᓂᑦᑭᖑᓪᓕᖅᐹᒥ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᒥᓲᓂᖏᑦ. 

ᖃᐅᔨᓴᕐᕕᐅᔪᖅ ᐅᖓᑕᐅᔾᔨᓚᐅᖅᑐᖅ ᕈᐃᑦ 

ᕿᑭᖅᑕᖓᓂᑦ ᑎᑭᑦᑐᒍᐹᑯ ᐃᒪᖓ. ᖃᐅᔨᓴᕐᓂᐅᔪᑦ 

ᐊᒡᒍᖅᑕᐅᓚᐅᖅᑐᑦ ᖃᐅᔨᓴᕆᐊᓐᖓᐅᑕᐅᓯᒪᔪᓂᑦ 

(ᐅᑐᐱᕆ 25, 26, 27 ᐊᒻᒪ 31, ᐊᔾᔨᙳᐊᖅ 

1a) ᐊᑐᖅᑕᐅᓚᐅᖅᑐᖅ ᓇᓗᓇᐃᖅᑕᐅᓗᑎᐊᒥᓲᓂᖏᑦ 

ᑐᑦᑐᐃᑦ ᐃᒪᖓᓂ ᑭᖑᓂᐊᒍᑦ ᑕᑯᔭᐅᓂᒃᑯᑦ 

ᖃᐅᔨᓴᕐᓂᐅᔪᒥᑦ (ᐅᑐᐱᕆ 29, 31; ᓅᕕᐱᕆ 2, 3, 

ᐊᒻᒪ 5, ᐊᔾᔨᙳᐊᖅ 1b) ᐊᑐᖅᑕᐅᓚᐅᖅᑐᖅ 

ᒥᔅᓴᐅᓴᑦᑕᐅᔪᓄᑦ. ᐱᓇᓱᐊᕐᓂᕆᔭᐅᔪᑦ ᖃᐅᔨᓴᓂᕐᒧᑦ 

ᐊᒡᒍᖅᓯᒪᔪᓂᑦ ᐃᓕᐅᖅᑲᖅᑕᐅᓚᐅᖅᑐᑦ 

ᐊᑐᖅᑐᑎᐃᓚᖓᓂ ᐊᑐᖅᑕᐅᕙᑦᑐᓂᑦ ᐊᔾᔨᐸᓗᖏᓐᓂ 

ᓄᕐᕋᓕᐅᕐᕕᖏᓐᓂ ᖃᐅᔨᓴᓂᐅᔪᓂᑦ ᐊᓯᖏᓐᓄᑦ ᑐᑦᑐᓄᑦ 

ᐊᒥᓱᓄᑦ. ᖃᐅᔨᓴᕐᕕᐅᓂᐊᖃᖅᓯᒪᔪᑦ 

ᖃᐅᔨᓴᖅᑕᐅᓚᐅᖅᑐᑦ ᓱᑲᓐᓂᖃᖅᑐᑎ 

160 ᑭᓚᒦᓴᐃᑦ/ᐃᖃᕐᕋᖅ ᐊᒻᒪ ᐊᑉᐸᓯᓐᓂᖃᖅᑐᑎᑦ 

150 ᒦᑕᓂᑦ. ᑐᑦᑐᓕᒫᑦ ᐃᓗᐊᓂ 

ᓇᓗᓇᐃᖅᑕᐅᓯᒪᔭᕇᖅᑐᒥ ᖃᐅᔨᓴᕐᕕᐅᔪᒥᑦ ᓯᕕᑐᓂᖓ 

800 ᒦᑕᐃᑦ ᑎᑎᕋᖅᑕᐅᓚᐅᖅᑐᑦ.  

 

 

 

 

 

 

 

 

16 ᓇᓗᓇᐃᒃᑯᓯᖅᓯᒪᔪᑦ ᖁᖓᓯᕈᕐᓂᑦ ᑎᑳᒍᓪᓖᑦ ᐊᒻᒪ 

ᔫᓐᔨᐊᓐ ᑐᑦᑐᐃᑦ ᖃᐅᔨᒪᔭᐅᖃᑦᑕᓚᐅᖅᑐᑦ ᖃᐅᑕᒫᑦ 

ᓇᓗᓴᐃᖅᑕᐅᓪᓗᑎ ᓇᒧᖓᖃᑦᑕᕐᓂᖏᓐᓄᑦ ᑐᑦᑐᐃᑦ 

ᐊᔾᔨᐸᓗᐊᓂ ᖃᐅᔨᓴᕐᕕᐅᔪᒥᑦ. 

ᐊᕕᑦᑐᖅᓯᒪᔪᒧᑦ ᖃᐅᔨᓴᕐᕕᐅᔪᒧᑦ ᓇᓗᓇᐃᕈᑏᑦ 

ᑎᑳᒍᓪᓖᑦ ᐊᒻᒪ ᔫᓐᔨᖓᓐ ᐅᑭᐊᒃᑯᑦ 

ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᖃᓚᐅᖅᑐᑦ ᐅᑐᐱᕆ 

26 ᑎᑭᑦᑐᒍ 29, 2016. ᖃᐅᔨᓴᕐᕕᐅᓚᐅᖅᑐᖅ 

ᐱᒋᐊᕐᓂᖃᓚᐅᖅᑐᖅ ᐱᖓᓐᓇᖓᓂ ᓄᕗᐊᓗᐊ ᑎᑭᑦᑐᒍ 

ᑲᐃᑉ ᓄᕗᐊ ᐊᒻᒪ ᖃᖓᑕᓲᒃᑯᑦ ᑭᖓᓂᐊᒍᑦ 2 

ᑭᓚᒦᑕᓂᑦ ᐅᖓᓯᒌᓐᓂᖃᖅᑐᑦ ᖃᐅᔨᓴᕐᕕᐅᔪᑦ ᑭᓪᓕᖏᑦ 

ᓇᓕᒧᓐᓂᖃᖅᑐᑦ ᓄᓇᒧᑦ ᑭᓪᓕᖓᓄᑦ.  

ᒫᑦᓯᒥ 2017, ᐅᐱᕐᖔᒃᑯᑦ ᖃᓄᐃᓕᖓᓂᖏᑦ 

ᖃᐅᔨᓴᕐᓂᖃᓚᐅᖅᑐᑦ ᓇᓗᓇᐃᖅᑕᐅᓗᑎ ᓄᕐᕋᖅᑖᖑᔪᑦ 

ᖃᐅᔨᓴᒃᑲᓂᖅᑐᒋᑦ ᐊᒥᓲᓂᖏᑦ ᓄᕐᕋᐃᑦ ᐊᑐᓂ 

100 ᐊᕐᓇᓂᑦ ᑐᑦᑐᓂᑦ. ᖃᐅᔨᓴᕐᕕᐅᔪᖅ ᖁᓛᒎᓕᒃᑯᑦ 

ᑐᓐᖓᓂᖃᓚᐅᖅᑐᖅ ᐊᒥᓲᓂᖅᓴᐃᑦ ᑐᑦᑐᐃᑦ 

ᖁᖓᓯᕈᖅᓯᒪᔪᑦ ᓇᒦᓐᓂᖏᓐᓄᑦ. 

ᐅᑭᐊᔅᓵᒧᑦ ᐊᒻᒪ ᐅᐱᕐᖔᒧᑦ ᖃᓄᐃᓕᖓᓂᖏᓐᓄᑦ 

ᐃᖅᑲᓇᐃᔮᖑᔪᑦ, ᐊᑐᓂ ᑐᑦᑐᐃᑦ ᑕᑯᔭᐅᔪᑦ 

ᓇᓗᓴᐃᖅᑕᐅᓚᐅᖅᑐᑦ ᐊᑖᓃᑦᑐᑎ 

ᓇᓗᓴᐃᖅᑕᐅᓯᒪᔭᕇᖅᑐᓂ ᐋᖅᑭᔅᓯᒪᓂᖏᓐᓄᑦ: ᓄᕐᕋᐃᑦ 

ᐊᑕᐅᓯᕐᒥ ᐊᕐᕌᒍᓖᑦ, ᓄᕐᕋᐃᑦ, ᐊᖑᑏᑦ, ᐊᒻᒪ ᐊᕐᓇᐃᑦ.  

 

ᐊᔾᔨᙳᐊᖅ 1: a) ᖃᐅᔨᓴᓂᕐᒧᑦ ᖃᐅᔨᒪᔭᐅᓂᖏᑦ ᖃᐅᔨᓴᓂᕐᒧᑦ ᖃᐅᔨᓴᕐᓂᐅᔪᒥᑦ ᑭᓪᓕᖓᒍᑦ ᖁᖓᓯᕈᖃᖅᑐᑦ ᐊᐅᐸᖅᑐᑦ ᐊᒻᒪ b) ᑕᑯᔭᐅᓂᒃᑯᑦ ᖃᐅᔨᓴᕐᕕᐅᔪᑦ ᑭᓪᓕᖏᑦ.  

a) b) 

ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 

ᓇᓗᓇᐃᖅᑕᐅᓂᖏᑦ ᑐᓐᖓᓂᖃᓚᐅᖅᑐᑦ 

ᐱᑕᖃᕐᓂᖏᓐᓄᑦ ᐅᕝᕙᓘᓐᓃᑦ ᐱᑕᖃᖏᓐᓂᖏᓐᓄᑦ 

ᐊᖑᑕᐅᔾᔪᑎᖏᓐᓄᑦ ᐊᕐᓇᐅᔾᔪᑎᖏᓐᓄᑦ; ᐊᕐᓇᐃᑦ 

ᐊᒥᐊᖏᑦ ᕿᕐᓂᓂᖅᓴᐅᔪᑦ ᐅᑦᑐᖃᕐᕕᖓᒍᑦ. ᐊᑕᐅᓯᕐᒥᑦ 

ᐊᕐᕋᒍᓖᑦ ᓇᓗᓇᐃᖅᑕᐅᓚᐅᖅᑐᑦ ᐊᖏᓂᖏᑎᒍᑦ ᐊᒻᒪ 

ᑮᓇᖏᑦ ᑐᑭᓕᐊᕐᓂᖏᓐᓄᑦ.  

ᖃᓄᐃᓐᓂᕆᔭᐃᑦ 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ, 2015 

ᑕᑯᔭᐅᓪᓗᑎ ᖃᐅᔨᓴᕐᓂᐅᔪᒥᑦ, 3,083 ᑐᑦᑐᐃᑦ 

ᓈᓴᖅᑕᐅᓚᐅᖅᑐᑦ 210 ᐊᒥᓱᕋᔮᒡᒍᑎᓂᑦ. ᐊᒥᓲᓂᖅᓴᐅᔪᑦ 

ᐊᒥᓱᕋᔮᑦ ᐊᖏᓂᖏᑦ 1-10 (ᕿᑎᕋᖅᑐᖅ = 10) 

ᐊᖏᓂᖃᖅᑐᑎᑦ ᑎᑭᓯᒪᔪᑦ 135 ᑐᑦᑐᐃᑦ. ᑎᑳᒍᓪᓖᑦ 

ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᑦᑏᓇᕈᖅᐸᓪᓕᐊᓯᒪᔪᑦ 

ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᓂᑦ 27,787 ± 7,537 

(95% Cl, 20,250-35,324) ᐆᒪᔪᐃᑦ 2007−ᒥᑦ 

ᑎᑭᑦᑐᒍ 18,413 ± 6,795 (95% Cl,  

11,664-25,182) ᑐᑦᑐᐃᑦ 2015−ᒥᑦ (ᐊᔾᔨᙳᐊᖅ 2). 

ᑖᓐᓇ ᐊᑦᑎᓪᓕᒋᐊᕐᓂᐅᔪᖅ ᖃᐅᔨᓴᖅᑕᐅᓯᒪᔪᓂᑦ 

ᐊᖏᔪᑲᓪᓚᒻᒪᕆᐅᔪᖅ ᐊᒻᒪ ᑐᑦᑐᓂᑦ ᐅᕗᖓᑎᑦᑎᔪᖅ 

“ᖃᑦᑏᓐᓇᕈᖅᐸᓪᓕᐊᔪᑦ ᖃᓄᐃᓕᖓᓂᖓ” 

ᑐᓐᖓᕕᒋᓪᓗᒋᑦ ᐊᖃᐅᓚᑦᑎᓂᕐᒧᑦ ᐸᕐᓇᐅᑦ. 

 

 

ᐊᕕᑦᑐᖅᓯᒪᔪᒧᑦ ᖃᐅᔨᓴᕐᕕᐅᔪᒧᑦ ᓇᓗᓇᐃᕈᑏᑦ 

ᐊᕐᓇᐃᑦ ᐆᒪᖃᑦᑕᕐᓂᖏᑦ ᖁᕝᕙᓯᓐᓂᖏᑦ 0.70. 

ᐅᑯᓚᖓᑦ 33 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᐊᓇᖏᓐᓂ 

ᖃᐅᔨᓴᕋᔅᓴᐃᑦ ᖃᐅᔨᓴᖅᑕᐅᑦᑎᐊᓚᐅᖅᑐᑦ, 

ᑕᓪᓕᒪᐃᓐᓇᐃᑦ ᐊᕐᓇᐃᑦ ᓄᓇᒥᐅᑕᐃᑦ ᑐᑦᑐᓪᓚᐅᖅᑐᑦ. 

ᑖᓐᓇ ᑭᒡᒐᖅᑐᐃᔪᖅ ᓇᔾᔨᖃᑦᑕᕐᓂᖏᑦ ᖁᕝᕙᓯᓐᓂᖏᑦ 

88% ᐅᐱᕐᖔᒃᑯᑦ 2015 (15/17 ᑐᑦᑐᐃᑦ ᓇᔾᔨᔪᑦ) 

ᐊᒻᒪ 88% ᐅᐱᕐᖔᒃᑯᑦ 2016 (14/16 ᑐᑦᑐᐃᑦ 

ᓇᔾᔨᔪᑦ). 

ᐅᑭᐊᔅᓵᒃᑯᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᖅ, 

136 ᐊᒥᓱᕋᔮᑦ ᑕᑯᔭᐅᓚᐅᖅᑐᑦ ᐊᒻᒪ 1,225 ᑐᑦᑐᐃᑦ 

ᓇᓗᓇᐃᖅᑕᐅᓪᓗᑎ, ᐅᑯᐊᖑᓚᐅᖅᑐᑦ 873 ᐊᕐᓇᐃᑦ, 

218, ᓄᕐᕋᐃ, 129 ᐊᑕᐅᓯᕐᒥ ᐊᕐᕌᒍᓖᑦ ᐊᒻᒪ 

134 ᐊᖑᑏᑦ. ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᓄᕐᕋᐃᑦ ᐊᕐᓇᓄᑦ 

ᐊᒥᓲᓂᖏᑦ ᓄᕐᕋᓄᑦ ᐅᓇᐅᓚᐅᖅᑐᖅ 0.25 ᐊᒻᒪ 

ᐊᑦᑎᑑᓪᓗᑎ ᐊᖑᑎᖏᑦ : ᐊᕐᓇᐃᑦ ᐊᒥᓲᓂᖏᓐᓄᑦ 

ᐊᖑᑎᓄᑦ 0.15. 

ᐅᐱᕐᖔᒃᑯᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᒥᑦ, 

ᓇᓂᓕᐊᕐᓗᒋᑦ ᐊᒥᓱᕋᔮᑦ ᑐᑦᑐᐃᑦ, ᖁᖓᓯᕈᐃᑦ 

ᓇᒦᓐᓂᖏᓐᓄᑦ ᐅᐸᑦᑕᐅᓚᐅᖅᑐᑦ. ᐅᕙᓐᖓᑦ  17−ᓂᑦ 

ᖁᖓᓯᕈᐃᑦ ᓇᒦᓐᓂᖏᓐᓄᑦ ᖃᐅᔨᓴᕐᕕᐅᔪᒥᑦ, 

15 ᐅᐸᑦᑕᐅᓚᐅᖅᑐᑦ ᐊᒻᒪ ᒪᕐᕈᐃᓐᓈᒃ ᖁᖓᓯᕈᐃᑦ 

ᑕᑯᔭᐅᓚᐅᖅᑐᑦ. ᑕᐃᒪᐃᓐᓂᖓᓄᑦ, 24 ᐊᒥᓱᕋᔮᑦ ᐊᒻᒪ 

229 ᑐᑦᑐᐃᑦ ᓇᓗᓇᐃᖅᑕᐅᓚᐅᖅᑐᑦ. ᓄᕐᕋᓄᑦ 

ᐊᒥᓲᓂᖏᑦ ᐊᕐᓇᓄᑦ ᓴᖅᑭᖅᑎᑕᐅᓚᐅᖅᑐᖅ 

ᐅᕙᓂ 0.11.  

ᑖᒃᑯᐊ ᐊᕕᑦᑐᖅᓯᒪᔪᒧᑦ ᑭᓪᓕᓯᓂᐊᖅᑕᐅᓯᒪᔪᑦ 

ᓇᓗᓇᐃᕈᑏᑦ ᑕᑯᔅᓴᐅᑎᑦᑎᔪᑦ ᖁᕝᕙᕆᐊᖅᓯᒪᓐᓇᑎ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᑭᖑᓪᓕᖅᐹᒥ 

ᐊᒥᓲᓂᖏᓐᓄᑦ ᖃᐅᔨᓴᕐᓂᖃᖅᑎᓪᓗᒋᑦ, 

ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ ᐊᓯᔾᔨᖃᑦᑕᖅᑐᑦ, ᐊᕐᓇᐃᑦ 

ᐆᒪᑯᑖᖃᑦᑕᖏᓐᓂᖏᓐᓄᑦ ᖁᕝᕙᓯᓐᓂᖏᑦ, ᐊᒻᒪ 

ᓄᕐᕋᓕᐅᖏᓗᐊᕐᓂᖏᓐᓄᑦ.  ᐊᔾᔨᙳᐊᖅ 2: ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

ᐱᒋᐊᖅᑐᓂ 1994 ᑎᑭᑦᑐᒍ 2015. 

 


